“XORAZMYO’LQURILISH” МЧЖ томонидан Расул Хидралиевич Кушербаев (https://t.me/r_kusherbayev)нинг  2025 йил 19 ноябрдаги “Судлар қонун қолиб шахсларнинг хоҳиши учун ишламаяптими?” номли мақоласига нисбатан 
МУНОСАБАТ
2025 йил 19 ноябрдаги “Судлар қонун қолиб шахсларнинг хоҳиши учун ишлаяптими?” номли мақола ва унда қайд этилган ҳолатлар юзасидан қуйидагиларни маълум қиламиз: 
Аввало, мақоладаги Ўзбекистонда тадбиркорлик ривожланишига тўсиқ  бўлаётган муаммолардан бири давлат томонидан ўтказилган аукционда сотиб олинган мулкни ҳам исталган вақтда тортиб олиниши билан боғлиқлиги, арзимас баҳона билан кимдан ҳоҳласа мулкни олиб қўйиши мумкинлиги – тўғрисидаги фикрга қўшила олмаймиз. 
Пост муаллифига тўлиқ ҳажмда иш ҳужжатлари тақдим этилмаган кўринади. 
Хоразм вилояти, Урганч шаҳри, Янгиариқ (муқаддам - Досов) кўчаси, 19-уй манзилида жойлашган маъмурий бино эгаллаб турган ер майдони билан Мажбурий ижро бюросининг Урганч шаҳар бўлими масъул шахслари томонидан ноқонуний бегоналаштирилганлиги ҳолати юзасидан қуйидагиларни маълум қиламиз. 

Мажбурий ижро бюроси Урганч шаҳар бўлими давлат ижрочиси Каримов Хикматулла Юлдашович томонидан 2020 йил 24 ноябрда қарздор “Хоразмйўлқурилиш” УКга нисбатан 220120024786-сонли ижро иши юритиш қўзғатилган ҳамда мажбурий ижо ҳаракатлари вақтида қарздорнинг балансида фақатгина фойдаланиш ҳуқуқи билан мавжуд бўлган Урганч шаҳар, Янгиариқ (И.Досов) кўчаси, 19-уй манзилида жойлашган бино-иншоотларга нисбатан мулк ҳуқуқи эгасига аниқлик киритилмасдан қонунга хилоф равишда хатланиб, баҳоланиб, электрон онлайн-аукцион савдоларига сотиш учун чиқариб, реализация қилиб юборилган.


Номаълум сабаблар билан кўчмас мулкнинг бозор қиймати баҳоловчи ташкилот томонидан 5 076 475 000 сўм деб баҳолаш ҳисоботи тақдим этилган бўлсада, бироқ 70 фоизга тенг нарх бошланғич нарх этиб белгиланиб, ўтказилган онлайн-аукционда “GOOD WAY OIL BUSINESS CLASS” МЧЖ 3 655 062 000 сўм таклифи билан ғолиб деб топилган ва ОА 1201-055223-сонли электрон онлайн-аукцион натижалари тўғрисида баённома расмийлаштирилган.

Хусусан, 2020 йил 24 ноябрда қарздор “Хоразмйўлқурилиш” УКга нисбатан қўзғатилган 220120024786-сонли ижро иши юритиш давомида Мажбурий ижро бюроси Урганч шаҳар бўлими давлат ижрочилари Каримов Хикматулла Юлдашович, Ў.Явбасаров, Нурметов Ўктам Бахтиярович, Эшмонов Қувондик Мадримович ҳамда бошқа мансабдор шахслари томонидан қарздор “Хоразмйўлқурилиш” УКга нисбатан мажбурий ижро ҳаракатлари олиб бориш жараёнида амалдаги Ўзбекистон Республикасининг “Суд ҳужжатлари ва бошқа органлар ҳужжатларини ижро этиш тўғрисида”ги Қонуни 59,60,61,78-80-моддалари талабларини қўпол равишда бузилиб, қарздор юридик шахснинг мол-мулкини хатлаш ва реализация қилиш кетма-кетлиги талабига риоя қилинмаган ҳолда давлат мулки ҳисобланган Урганч шаҳар, Янгиариқ (И.Досов) кўчаси, 19-уй манзилида 2,78 га. ер майдонида жойлашган маъмурий бино, омборхона, ошхона ва ёрдамчи бинолари (кўчмас мулк), ер майдони билан биргаликда баҳоловчи ташкилот “ELEKTRON BAHOLASH” МЧЖнинг 2021 йил 27 май кунидаги 20/1615-21 ЕВ рақам билан рўйхатга олинган баҳолаш ҳисоботига асосан 5 076 475 000 сўмга баҳоланиб, кўчмас мулкнинг баҳоланган қийматининг 70 фоизига тенг нарх, яъни 3 553 532 500 сўм кўчмас мулкнинг бошланғич нархи этиб белгиланиб, шу нархда электрон онлайн-аукционга қўйилиб, биринчи аукцион савдосининг ўзида Фарғона вилояти, Марғилон шаҳрида, Чаманзор кўчаси, 6-уй манзилида жойлашган “GOOD WAY OIL BUSINESS” МЧЖ томонидан кўчмас мулк эгаллаб турган ер майдони билан биргаликда 3 655 062 000 сўмга сотиб олинган. 

Мажбурий ижро бюроси Урганч шаҳар бўлими давлат ижрочиси Эшмонов Қувондик Мадримович томонидан 2021 йил 13 ноябрда “Амалда ижро этилган ижро ҳужжати бўйича ижро иши юритишни тамомлаш тўғрисида” қарор қабул қилиниб, қарздор “Хоразмйўлқурилиш” УКга нисбатан қўзғатилган 220120024786-сонли ижро иши юритиш тамомланган, энг ачинарлиси ўша вақтда, яъни 2019-2020 йилларда “Хоразмйўлқурилиш” УКга нисбатан Мажбурий ижро бюроси Урганч шаҳар бўлими иш юритувида бошқа ижро ҳужжатларига асосан қўзғатилган ижро ишлари, солиқ ва бошқа мажбурий тўловлардан миллиардлаб қарздорлик мавжуд бўлишига қарамасдан, аукцион савдосидан келиб тушган пул маблағларининг тўлиқ қисми ундирувчи, Фарғона вилояти, Марғилон шаҳри, Ўзбекистон кўчаси, 100-уй, 23-хонадон манзилида жойлашган “KOMP BREND OIL” МЧЖнинг ҳисоб рақамига ўтказиб берилган.

2022 йил 24 май куни Мажбурий ижро бюросининг Урганч шаҳар бўлими мансабдор шахсларига нисбатан Ўзбекистон Республикаси Жиноят кодексининг 205-моддаси 2-қисми “а” банди билан жиноят иши қўзғатилган. 
Мазкур жиноят иши якунлари бўйича қабул қилинган қарор қонунийлиги ва асослиги Ўзбекистон Республикаси Бош прокуратурасининг Прокуратура органлари тергов тармоқлари фаолияти устидан назорат бошқармаси томонидан текширилган. 

Прокуратура органлари тергов тармоқлари фаолияти устидан назорат бошқармаси бошлиғи, адлия катта маслаҳатчиси А.Х.Имомназаровнинг 2024 йил 1 майдаги қарори билан жиноят иши қўшимча тергов ҳаракатларини ўтказиш учун Хоразм вилоят прокуратурасига юборилган. 

Қарорда, Мажбурий ижро бюросининг Урганч шаҳар бўлими мансабдор шахслари ўз мансаб ваколатларидан қасддан фойдаланган ҳолда уларни суистеъмол қилиб, бўлим иш юритувидаги “XORAZMYO’LQURILISH” МЧЖга нисбатан давлат ва бошқа хўжалик юритувчи субъектлар фойдасига ундирув билан боғлиқ бўлган 33 та 12 миллиард сўмлик ижро ҳужжатлари юритилиш давомида жамиятнинг давлат бюджетига солиқ ва бошқа йиғимларни ундириш юзасидан 4,1 миллиард сўмлик ижро ҳужжатлари мавжуд бўлсада, давлат бюджетига солиқ ва йиғимларни ундириш ҳақидаги ижро ҳужжатлари бўйича биринчи навбатдаги ундирувларга қаратилмасдан, бино-иншотлар сотилишдан тушган 3,6 миллиард сўм маблағ ноқонуний тарзда бошқа хўжалик юритувчи субъектлар қарздорлигини бартараф этишга қаратилганлиги, бундан ташқари Мажбурий ижро бюроси Урганч шаҳар бўлими мансабдор шахслари бўлим иш юритувидаги “XORAZMYO’LQURILISH” МЧЖга нисбатан давлат ва бошқа хўжалик юритувчи субъектлар фойдасига ундирув билан боғлиқ 33 та 12 млрд. сўмлик ижро ҳужжатларини Ўзбекистон Республикасининг “Суд ҳужжатлари ва бошқа органлар ҳужжатларини ижро этиш тўғрисида”ги Қонуни 251-моддасига асосан йиғма ижро ишига бирлаштирилмасдан 2021 йил 21 майда “ELEKTRON BAHOLASH” МЧЖ томонидан 5 076 475 000 сўм баҳоланган бино-иншоотларнинг ноқонуний равишда бошланғич нархидан 30 фоизлик чегирма билан 3 553 532 500 сўмга электрон онлайн-аукцион савдосига чиқариб, 2021 йил 28 июнда “GOOD WAY OIL BUSINESS” МЧЖга 3 655 062 000 сўмга сотилишига эришиб, жамият манфаатларига жуда кўп миқдорда зарар етказишганлиги - қайд этилган.  
Бундан ташқари, Ўзбекистон Республикаси Иқтисодиёт ва Молия вазирлиги ҳузуридаги Кадастр Агентлигининг Давлат кадастрлари палатаси Хоразм вилоят бошқармаси бошлиғининг Ўзбекистон Республикаси Бош прокуратурасига 2022 йил 7 июлдаги 4660-сонли маълумотномасида Урганч шаҳар, Янгиариқ (И.Досов) кўчаси, 19-уйда жойлашган ер, бино иншоотлари “Ҳозарасп туман йўллардан фойдаланиш” УК номига умумий ер майдони 27782,60 кв.м, қурилиш ости майдони 50768,17 кв.м Урганч шаҳар ҳокимининг 2012 йил 18 январдаги №42q-сонли қарорига асосан 06.02.2018 йилда давлат рўйхатидан ўтказилганлиги, 2019 йилда “Хоразмйўлқурилиш” УК номига Ўзбекистон Автомобил йўллари давлат қўмитасининг 06.07.2018 йилдаги 279-сонли буйруғи асосида кадастр ҳужжатлари тайёрланганлиги, бироқ “Хоразмйўлқурилиш” УК номига давлат рўйхатидан ўтказилмаганлиги маълум қилинган. 

Ваҳоланки, Ўзбекистон Республикасининг “Суд ҳужжатлари ва бошқа органлар ҳужжатларини ижро этиш тўғрисида”ги Қонуни 59-моддаси қарздор юридик шахснинг қарзларни узиш учун етарли пул маблағлари бўлмаса, ундирув унга мулк ҳуқуқи асосида тегишли бўлган, қаерда ва кимнинг фойдаланишида бўлишидан қатъи назар, бошқа мол-мулкка (муомаладан чиқарилган ёхуд муомалада бўлиши чекланган мол-мулк бундан мустасно) қаратилиши, бу мол-мулк ушбу Қонунда назарда тутилган тартибда хатланиши ёки унга нисбатан бошқа ижро ҳаракатлари амалга оширилиши мумкинлиги назарда тутилган. 

Шунингдек, Ўзбекистон Республикаси Бош прокурори ўринбосари, адлия катта маслаҳатчиси С.Б.Ортикова томонидан низо юзасидан мавжуд иқтисодий иш ҳужжатлари ҳамда суд ҳужжатлари ўрганилиб чиқилиб, 2022 йил 4 августда Ўзбекистон Республикаси Олий суди иқтисодий ишлар бўйича судлов ҳайъатига №13-09-22-311-сонли протест киритилган. 

Ушбу протестда ҳам Урганч шаҳар, Янгиариқ  (И.Досов) кўчаси, 19-уйдаги бино-иншоотлар (Маъмурий бино ва бошқа бинолар) ҳозирги кунга қадар давлат рўйхатидан ўтказилмаганлиги, тегишли ҳуқуқлар рўйхатдан ўтказилган пайтдан бошлаб вужудга келиши, “Хоразмйўлқурилиш” УК номига кўчмас мол-мулклар белгиланган тартибда давлат рўйхатидан ўтказилмаганлиги учун унитар корхонада бино ва иншоотларга нисбатан бўлган ҳуқуқлар вужудга келмаганлиги, ушбу ҳолатда МИБ Урганч шаҳар бўлими томонидан унитар корхонага оператив бошқариш ҳуқуқи асосида берилган ва тегишли тартибда давлат рўйхатидан ўтказилмаган низоли бино ва иншоотларни электрон-онлайн аукцион савдога чиқариб, қонун бузилишига йўл қўйилганлиги, судлар томонидан МИБ Урганч шаҳар бўлими томонидан содир этилган қонун бузилиши ҳолатларига тегишли ҳуқуқий баҳо берилмаганлиги, шунингдек электрон-онлайн аукцион савдога чиқарилишида ягона таъсисчи “Йўлқурилиш” АЖнинг розилиги олинмаганлиги, ўз навбатида жамиятнинг ягона иштирокчиси ва устав фондидаги 100 фоиз давлат улуши “Йўлқурилиш” АЖ ҳисобланган “XORAZMYO’LQURILISH” МЧЖга низоли кўчмас мулк объекти оператив бошқарув ҳуқуқи асосида тасарруф этиш ҳуқуқисиз фақатгина фойдаланиш учун берилганлиги, Ўзбекистон Республикасининг “Мулкчилик тўғрисида”ги Қонуни 20-моддаси, Давлат тасарруфидан чиқариш ва хусусийлаштириш тўғрисида”ги Қонуни 7-моддаси, Вазирлар Маҳкамасининг 29.03.1994 йилдаги 171-сонли қарорига 3-илова сифатида тасдиқланган “Ўзбекистон Республикаси Давлат мулкини бошқариш ва тадбиркорликни қўллаб-қувватлаш қўмитаси” тўғрисидаги Низом талабларида давлат мулки объектларини давлат тасарруфидан чиқариш ва хусусийлаштириш бўйича қарор қабул қилиш ҳуқуқи Ўзбекистон Республикаси Олий Мажлисига, Ўзбекистон Республикаси Президентига, Вазирлар Маҳкамасига ёки ваколатли органга берилиши кўзда тутилганлиги, низоли кўчмас мулк объекти “Йўлқурилиш” АЖнинг ягона акциядори Давлат активларини бошқариш агентлиги ёки унинг ҳудудий бошқармаси иштирокисиз ёхуд жамиятнинг ягона иштирокчиси “Йўлқурилиш”АЖнинг розилигисиз хатланиб, реализация қилиш кетма-кетлиги бузилиб сотилганлиги, давлат ва жамият манфаатларига зид равишда низоли кўчмас мулк объекти электрон-онлайн аукцион савдо орқали сотилиб, бегоналаштирганлиги, ўз навбатида судлар томонидан мавжуд ҳолатларга ўз вақтида аниқлик киритилиб, тегишли ҳуқуқий баҳо берилмаганлиги қайд этилган. 

Мажбурий ижро бюроси Урганч шаҳар бўлими давлат ижрочиси Ў.Б.Нурметов томонидан амалдаги Ўзбекистон Республикасининг “Суд ҳужжатлари ва бошқа органлар ҳужжатларини ижро этиш тўғрисида”ги Қонуни 60-моддаси яъни, қарздор юридик шахснинг мол-мулкини хатлаш ва реализация қилиш навбати талаби қўпол равишда бузилган.

Мазкур Қонуни 60-моддасига кўра, қарздор юридик шахснинг мол-мулкини хатлаш ва реализация қилиш қуйидаги кетма-кетликда амалга оширилади:

биринчи навбатда - ишлаб чиқаришда бевосита қатнашмайдиган кўчар мол-мулкка (қимматли қоғозларга, қарздорнинг депозит ва бошқа ҳисобварақларидаги пул маблағларига, валюта қимматликлари, енгил автотранспорт, офислар дизайни ашёлари, тайёр маҳсулот (товарлар), қимматбаҳо металлар ва қимматбаҳо тошларга, улардан тайёрланган буюмларга, шунингдек бундай буюмлар парчаларига ва бошқаларга) нисбатан;

иккинчи навбатда - товарларни ишлаб чиқаришда, ишларни бажаришда ва хизматлар кўрсатишда бевосита фойдаланилмайдиган мулкий ҳуқуқларга, шунингдек ишлаб чиқаришда бевосита қатнашмайдиган ва бевосита қатнашишга мўлжалланмаган бошқа моддий қимматликларга нисбатан;

учинчи навбатда - товарлар ишлаб чиқаришда, ишларни бажаришда ёки хизматлар кўрсатишда бевосита қатнашадиган мулкий ҳуқуқларга, кўчмас мулк объектларига, шунингдек хом ашё ва материаллар, дастгоҳлар, асбоб-ускуналар, ишлаб чиқаришда бевосита қатнашишга мўлжалланган бошқа асосий воситаларга нисбатан.

“XORAZMYO’LQURILISH” МЧЖнинг 2020 - 2021 йил даври учун йиллик солиқ ҳисоботида кўринишича, мулкчилик шакли - давлат, 2021 йил 1 январь ҳолатига асосий воситалар рўйхатида ишлаб чиқаришда бевосита қатнашмайдиган енгил автотранспорт воситалар, бир неча турдаги ноутбук ва компъютерлар ҳамда принтерлар, офис жиҳозлар, стол стуллар, мебеллар, шунингдек моддий-товар заҳиралар, шунингдек турли хил ҳажмдаги цистерналар, автокранлар, экскаваторлар (70 га яқин транспортлари), станоклар, пайвандлаш аппаратлари, вагон домиклар, MAN ва ISUZI русумидаги самосваллар, ISUZI русумидаги автобус ҳамда бир неча ARTEL ва ROISON маркали кондиционерлар ва ҳоказалар мавжуд бўлган. 
Бундан ташқари, мажбурий ижро ҳаракатлари вақтида “ELEKTRON BAHOLASH” МЧЖ томонидан 2021 йил 27 майда тузилган “XORAZMYO’LQURILISH” МЧЖ фойдаланишида бўлган Урганч шаҳар, Янгиариқ (И.Досов) кўчаси, 19-уй манзилида жойлашган ер ва бино-иншоотларни сотиш учун бозор қийматини аниқлаш тўғрисидаги 20/1615-21-ЕВ рақам билан рўйхатга олинган баҳолаш ҳисоботи суд томонидан ишончсиз деб топилган.

“XORAZMYO’LQURILISH” МЧЖ томонидан юқорида қайд этилган кўчмас мулк объекти масъул давлат ижрочиси томонидан қонунга хилоф равишда электрон онлайн-аукцион савдосига чиқарилганлиги, мажбурий ижро ҳаракатлари вақтида низоли кўчмас мулк объекти бўйича “ELEKTRON BAHOLASH” МЧЖ томонидан тақдим этилган баҳолаш ҳисоботи қонунийлиги ҳамда асослиги суд тартибида низолашилган. 

Урганч туманлараро иқтисодий судининг 4-2201-2302/1771-сонли иқтисодий иши юзасидан 2023 йил 13 июндаги ҳал қилув қарорига асосан даъвогар “XORAZMYO’LQURILISH” МЧЖнинг даъво аризаси қисман қаноатлантирилган.

Жавобгар “ELEKTRON BAHOLASH МЧЖ томонидан “XORAZMYO’LQURILISH” МЧЖга тегишли бўлган Урганч шаҳар, Янгиариқ (И.Досов) кўчаси, 19-уй манзилида жойлашган ер ва бино-иншоотларни сотиш учун бозор қийматини аниқлаш тўғрисидаги 2021 йил 27 майда тузилган, 20/1615-21-ЕВ рақам билан рўйхатга олинган баҳолаш ҳисоботи ишончли эмас деб топилган. 

Бундан ташқари, Қорақалпоғистон Республикаси маъмурий суди тафтиш инстанциясининг 5-2201-2404/703-сонли маъмурий иш юзасидан 2025 йил 7 майдаги қарори билан аризачи “XORAZMYO’LQURILISH” МЧЖнинг жавобгар Мажбурий ижро бюроси Урганч шаҳар бўлимининг 2021 йил 1 июндаги “Мол-мулкни электрон онлайн-аукционда сотиш учун чиқариш тўғрисида”ги қарорини ҳақиқий эмас деб топиш ҳақидаги иши бўйича қабул қилинган Урганч туманлараро маъмурий судининг 2024 йил 22 октябрдаги ҳал қилув қарори ва Хоразм вилоят маъмурий суди апелляция инстанцияси судининг 2024 йил 12 декабрдаги қарори бекор қилинган.

Иш бўйича қуйидагича янги қарор қабул қилинган:

Аризачи “XORAZMYO’LQURILISH” МЧЖнинг жавобгар Мажбурий ижро бюроси Урганч шаҳар бўлимининг 2021 йил 1 июндаги “Мол-мулкни электрон онлайн-аукционда сотиш учун чиқариш тўғрисида”ги қарорини ҳақиқий эмас деб топиш ҳақидаги аризаси қаноатлантирилган. 

Жавобгар Мажбурий ижро бюроси Урганч шаҳар бўлимининг 2021 йил 1 июндаги “Мол-мулкни электрон онлайн-аукционда сотиш учун чиқариш тўғрисида”ги қарори ҳақиқий эмас деб топилган. Тафтиш шикояти қаноатлантирилган. 

Ўзбекистон Республикасининг Иқтисодий процессуал кодекси 73-моддаси учинчи қисмига кўра, фуқаролик ишлари бўйича суднинг ёки маъмурий суднинг қонуний кучга кирган ҳал қилув қарори бошқа ишни кўраётган иқтисодий суд учун фуқаролик ишлари бўйича суднинг ёки маъмурий суднинг ҳал қилув қарорида аниқланган ва ишда иштирок этувчи шахсларга таалуқли бўлган ҳолатларга доир масалалар бўйича мажбурийдир 

Жавобгар “Электрон онлайн-аукционларни ташкил этиш маркази” ДУК масъул шахслари томонидан кўчмас мулкнинг 5 076 475 000 сўм баҳоланган қийматининг 70 фоизига тенг нарх, яъни 3 553 532 500 сўм кўчмас мулкнинг бошланғич нархи этиб белгиланиб, шу нархда электрон онлайн-аукционга қўйилганлигида ифодаланган ҳатти-ҳаракатларини қонуний деб бўлмайди.

Ўзбекистон Республикаси Президентининг 2020 йил 24 ноябрдаги “Суд ҳужжатлари ва бошқа органлар ҳужжатларини ижро этиш тизимини янада такомиллаштириш чора-тадбирлари тўғрисида”ги ПФ-6118-сонли Фармонининг 14-банди, б-хатбошисида ижро ҳужжатини мажбурий ижро этиш давомида қарздорнинг хатланган мол-мулки бошланғич нархдан 30 фоизлик чегирма билан нархни ошириб бориш услубида ўтказиладиган дастлабки электрон онлайн-аукционга қўйилиши қайд этилган. 

Бироқ, “Электрон онлайн-аукционларни ташкил этиш маркази” ДУК масъул шахслари аукцион савдосига чиқарилаётган мол-мулк “Хоразмйўлқурилиш” УКнинг 2,78 га ер майдони ўрнатилган тартибда давлат рўйхатидан ўтказилмаганлиги, ушбу ҳақида юридик ҳужжатлар тақдим этилмаганлиги ҳолатларини текшириб кўрмасдан, онлайн-аукцион савдога чиқариб юборишган. 

2021 йил 28 июнда Урганч туманлараро иқтисодий суди раиси, судья Н.Аллаберганова томонидан  4-2201-2101/2350-сонли иш юзасидан “Даъвони таъминлаш ҳақида”ги ажрим қабул қилиниб, “XORAZMYO’LQURILISH” МЧЖнинг ижро ҳаракатларини тўхтатиб туриш ҳақидаги аризаси қаноатлантирилган, ушбу иш билан боғлиқ ижро ҳаракатлари иш биринчи инстанция судида кўриб чиқилгунига қадар тўхтатиб турилиши белгиланган. 

Ўзбекистон Республикаси Олий суди Пленумининг 2023 йил 20 февралдаги 6-сонли қарори таҳриридаги Ўзбекистон Республикаси Олий хўжалик суди Пленумининг 2014 йил 28 ноябрдаги “Иқтисодий судлар томонидан битимларни ҳақиқий эмас деб топиш тўғрисидаги фуқаролик қонунчилиги нормаларини қўллашнинг айрим масалалари тўғрисида”ги 269-сонли қарори 6-банди биринчи қисмида  ФК 113-моддасининг биринчи қисмига мувофиқ, битим ФКда белгилаб қўйилган асосларга кўра, суд ҳақиқий эмас деб топганлиги сабабли ёки бундай деб топилишидан қатъи назар, у ўз-ўзидан ҳақиқий бўлмаганлиги сабабли ҳақиқий эмас деб ҳисобланиши, 19-бандида  ФК 381-моддасининг иккинчи қисмига мувофиқ, кимошди савдосини ҳақиқий эмас деб топиш ким ошди савдосида ғолиб чиққан шахс билан тузилган шартноманинг ҳақиқий эмаслигига олиб келиши, шу боис, судлар инобатга олишлари лозимки, агар кимошди савдосининг натижалари бўйича тузилган битимни савдо ўтказиш қоидалари бузилганлиги сабабли ҳақиқий эмас деб топиш тўғрисида даъво берилган бўлиб, бироқ кимошди савдосини ҳақиқий эмас деб топиш ҳақида талаб қўйилмаган бўлса, бундай даъвони қаноатлантириш рад этилиши, агар кимошди савдосини ҳақиқий эмас деб топиш тўғрисидаги талаб суд томонидан қаноатлантирган бўлса, кейинчалик битимни ҳақиқий эмас деб топилиши талаб этилмаслиги, бу ҳолатда тарафларнинг ҳар бири битимнинг ҳақиқий эмаслиги оқибатларини қўллаш тўғрисидаги даъво билан судга мурожаат қилиши мумкинлиги, бунда судлар шуни инобатга олишлари керакки, суд муҳокамаси пайтида кимошди савдолари натижалари бўйича тузилган битимнинг ФК қоидаларига мувофиқ ўз-ўзидан ҳақиқий эмаслиги аниқланса, кимошди савдолари ҳақиқий эмас деб топилишидан қатъи назар, бундай битимнинг ҳақиқий эмаслиги оқибатлари суд томонидан қўлланилиши мумкинлиги, 20-бандида ҳақиқий бўлмаган битим, унинг ҳақиқий эмаслиги билан боғлиқ бўлган оқибатлардан ташқари бошқа юридик оқибатларга олиб келмаслигини инобатга олиб, судлар назарда тутишлари керакки, битимни ҳақиқий эмаслиги оқибатларини қўллашда тарафлар битим тузишдан олдинги ҳолатга келтирилишлари лозимлиги, 23-банди  ўз-ўзидан ҳақиқий бўлмаган битимнинг ҳақиқий эмаслиги оқибатларини ўз ташаббуси билан қўллаш суднинг мажбурияти эмас, балки ҳуқуқи эканлиги, 24-банди биринчи қисмида ФК 114-моддасининг иккинчи қисмига асосан битим ҳақиқий бўлмаганида тарафларнинг ҳар бири бошқасига битим бўйича олган ҳамма нарсани қайтариб бериши, олинган нарсани аслича қайтариб бериш мумкин бўлмаганида эса, агар битим ҳақиқий эмаслигининг бошқа оқибатлари қонунда назарда тутилган бўлмаса, унинг қийматини пул билан тўлаши шартлиги, 26-бандида битимнинг ҳақиқий эмаслиги оқибатларини қўллашда суд, қарорнинг хулоса қисмида ИПКнинг 180-моддасига мувофиқ пул маблағларининг ундирилишини, мол-мулкнинг олиб берилишини кўрсатиши лозимлиги тўғрисида Раҳбарий тушунтиришлар берилган.
Урганч туманлараро иқтисодий судининг 4-2201-2101/2390-сонли иқтисодий иши юзасидан 2025 йил 11 июлдаги ҳал қилув қарорига кўра, “XORAZMYO`LQURILISH” МЧЖнинг Мажбурий ижро бюроси Урганч шаҳар бўлими, “Электрон онлайн-аукционларни ташкил этиш маркази” давлат унитар корхонаси, “GOOD WAY OIL BUSINESS CLASS” МЧЖга нисбатан киритган даъво аризаси қисман қаноатлантирилган. 

Урганч шаҳар, Янгиариқ (И.Досов) кўчаси, 19-уй манзилида жойлашган умумий ер майдони 27035,96 кв.метр, қурилиш ости майдони 4332,13 кв.метр бўлган маъмурий бино ва иншоотларни электрон онлайн-аукционда сотиш бўйича “Электрон онлайн-аукционларни ташкил этиш маркази” давлат унитар корхонаси томонидан 2021 йил 28 июнда ўтказилган аукцион ҳақиқий эмас деб топилган. Ҳақиқий эмаслик оқибатлари қўлланилган.

Урганч шаҳар, Янгиариқ (И.Досов) кўчаси, 19-уй манзилида жойлашган маъмурий бино ва иншоотлари “MUAZZAM TRANSPORT” МЧЖдан “GOOD WAY OIL BUSINESS CLASS” МЧЖга, “GOOD WAY OIL BUSINESS CLASS” МЧЖдан “XORAZMYO`LQURILISH” МЧЖга қайтарилиши белгиланган. 

“XORAZMYO`LQURILISH” МЧЖдан “GOOD WAY OIL BUSINESS CLASS” МЧЖга 3 655 062 000 сўм, “GOOD WAY OIL BUSINESS CLASS” МЧЖдан “MUAZZAM TRANSPORT” МЧЖга 10 000 000 сўм қайтарилиши белгиланган.

Даъво талабининг 2021 йил 28 июндаги аукцион баённомасини ҳақиқий эмас деб топиш қисмини қаноатлантириш рад қилинган.

Хоразм вилоят судининг иқтисодий ишлар бўйича судлов ҳайъати апелляция инстанциясининг 4-2201-2101/2390-сонли иқтисодий иш юзасидан 2025 йил 25 августдаги қарорига кўра, “Good Way Oil Business Class” МЧЖнинг апелляция шикояти тўлиқ қаноатлантирилган. 

Мавжуд иш ҳужжатларида, Хоразм вилояти, Урганч шаҳар, Янгиариқ (И.Досов) кўчаси, 19-уй манзилида жойлашган “XORAZMYO`LQURILISH” масъулияти чекланган жамиятининг ягона маъмурий биноси ноқонуний бегоналаштирилиши ҳолати ҳуқуқни муҳофаза қилувчи давлат органлари, жумладан Ўзбекистон Республикаси Бош прокуратураси, Хоразм вилоят прокуратураси, Навоий вилоят прокуратураси, Ўзбекистон Республикаси Ички ишлар вазирлиги ҳузуридаги Тергов департаменти ҳамда Ўзбекистон Республикаси Олий суди, вилоятлар, туманлар судлари томонидан ўрганилиб, текширилиб чиқилиб, ҳуқуқий баҳолар берилган. 

Ўйлаймизки, судлар томонидан низо юзасидан якунда қонуний, асосланган суд ҳужжатлари қабул қилинган, давлат мулки ноқонуний бегоналаштирилганлиги ҳолати аниқланиб, дастлабки ҳолатига қайтарилган. 

Юқорида баён қилинганларга кўра, “Йўлқурилиш” АЖ 2025 йил 19 ноябрь кунидаги “Судлар қонун қолиб шахсларнинг хоҳиши учун ишлаяптими?” номли мақола билан танишиб чиқиб, мақолада баён қилинган важларга қўшилмаслигини, давлат мулки Мажбурий ижро бюросининг Урганч шаҳар бўлими мансабдор шахслари ва бошқа масъул шахслар томонидан ноқонуний бегоналаштирилганлиги ҳамда якунда судлар томонидан қонуний, асосланган суд ҳужжатлари қабул қилиниб, давлат мулки дастлабки ҳолатига қайтарилганлигини маълум қилишни лозим топдик. 
